Montaj kranlarini tanlash.
Reja:

1. Kranlar haqida tushuncha. Har xil kranlarning qo’llanish sohasi.

2. Kranlarni tanlash haqida.

3. Konstruksiyalarni vaqtinchalik mahkamlash va to’g’rilash moslamalari, tirkama va kuchma narvon, suri va kajava(lyulka)lar.

Asosiy tayanch iboralar.

Kran turlari, yuk ko’tarishi; ko’tarish balandligi va qulochi ; pona; konduktorlar.

Konstruksiyalarni montaj qilishda asosiy mashina, ya’ni yuk ko’taruvchi mashina kran hisoblanadi.
Kranlarning tasnifi

Montaj va yuklash- tushirish ishlarida kran jihozli ekskavator kranlaridan ham keng foydalaniladi.

O’zi yurar strelali kranlar 

-Zanjirli(gusenisali)- o’zining yo’lsiz joylarda harakatlanishi, harakatchanligi (mobilligi), tayanch qismida gruntga kam 0.15 MP bosim berishi bilan, shuningdek, tayanch qismi kattaligi tufayli hatto yuk ilingan holda harakatlanish imkoni bor. Ular 10 km gacha masofaga guruntli yo’llarda o’zi yurib keta oladi. Agar masofa uzoqroq bo’lsa ularni  maxsus platformada avtomabil yoki temir yo’l orqali tashish mumkin. Bu holatda strelasi yechib olinadi. Ular sanoat va fuqaro qurilish ishlarida keng qo’llaniladi.

-avtomobil kranlar- avtomobil shassisiga o’rnatilib, chiquvchi tayanch bilan qo’shimcha jihozlangan. Chiqarilgan tayanchda bunday kranlar 5…16 t gacha yuk ko’tarishi mumkin. Tayanchsiz ishlaganda kranlarning yuk ko’tarish 

qobiliyati 80%gacha tushadi. Kichik hajmli va tarqoq joylarda qurilish-montaj ishlarini bunday kranlar bilan bajarish juda qulay. Chunki bunday kranlar tez yig’ilib, o’rnatilishi va tez yurishi bilan qo’l keladi, shuningdek, konstruksiyalarni yiriklashtirish va yuklashtirish ishlarida ham keng qo’llaniladi.

-pnevmog’ildirakli kranlar-o’zining o’ta harakatlanuvchanligi bilan ajralib, montaj ishlarida keng qo’llaniladi. Ular asosan elektr, dizel yoqilg’i va elektr-dizel yoqilg’ida harakatlanuvchi turlari mavjud. Kranning yuk ko’tarish , qobilyatiga qarab 2…5 t gacha o’qli turlari bo’lib, 13…100t gacha yuk ko’tarish  qobilyatlari mavjud.

Bunday kranlar zanjirli, g’ildirakli kranlarga qaraganda harakatchanroq bo’lganligi tufayli poydevor bloklar montaji, sanoat va fuqaro qurilishi konstruk- siyalari montajida, shuningdek, yuklash- tushirish va yiriklashtirish ishlarida ko’p qo’llaniladi.

-Minorali kranlar – bu kranlar harakatlanuvchi, binoga tirmashtiriladigan va o’z-o’zini ko’taruvchi turlari mavjud.

a. Harakatlanuvchi minorali kranlar- minora ustiga strela ulanib, yukni tutib turuvchi yukni minora ustiga yoki minora pastiga joylashgan turlarga bo’linadi. Yuk ko’tarishi 3…10t.

b. Binoga tirmashtiriladigan minorali kranlar- Harakatlanadigan va qo’zg’almas turlari mavjud. Bunday kranlar rejada ixcham o’ta baland (30..50m) minorasimon binolarning montajida qo’l keladi. Bunday karanlar montaj qilinadigan binoga maxsus bog’lovchilar yordamida biriktiriladi.

v. O’zini o’zi ko’taradigan minorali kranlar- o’ta baland sinchli binolarning montaj ishlarini bajarishda qo’llaniladi. Kran maxsus harakatlanuvchi tayanchi  qobig’ ichida bino sinchiga tayangan holda ko’tariladi. Xorijda teleskopik minorali kranlar keng qo’llaniladi. Ular montaj qilinayotgan binoga o’rnatiladi.

Chornoya kranlar- omborlarda yukni tushirish, taxlash va yuklash ishlarida shuningdek, yiriklashtirishda ishlatiladi. Bunday kranlar yordamida texnologik jihozlar osti yirik poydevorlarini quyish ishlarini bajarish ham ancha qulay, 

shuningdek, murakkab texnologik jihozlarni montajida ham qo’l keladi. Bunday kranlar yordamida balandligi 30m gacha oralig’i(prolyoti) 9..44m va 5..50t gacha konstruksiyalarni montaj qilish mumkin.

Kranlarni tanlash. Montaj kranlarini tanlash ikki bosqichda amalga oshiriladi:

-birinchi bosqichda texnik parametrlari bo’yicha :

-ikkinchi bosqichda bir necha variantda tanlangan kranlar texnik- iqtisodiy jihatdan taqqoslanadi.

Kranning asosiy texnik parametrlariga quyidagilar kiradi:

1. Kranning talab qilinadigan yuk ko’tarish qobilyati ( montaj massasi), bu quyidagicha topiladi:

Q k = Q + q + q1 , t

bu yerda: Q- montaj qilinadigan konstruksiya(element)ni yoki texnologik jihozning massasi, t;

q-montaj moslamasi(yuk ko’tarish moslamalari strop traversalar va b, massasi, t;

 q1-montaj ishlarini xavfsiz va sifatli bajarish uchun zarur bo’lgan jihozlar (narvonchalar, tortqilar va b) massasi, t;

2. Yuk ko’tarish ilgichining balandligi minorali kranlar uchun quyidagi formula asosida hisoblanadi.

Hk = ho + h3 + hk + hил , m

bu yerda: ho –o’rnatiladigan konstruksiyaning o’rnashi sathini kran turgan sathidan balandligi, m.

h3- konstruksiyani o’rnatishda xavfsizlikni ta’minlovchi qo’shimcha balandlik ( 0,5…1,0m).

hk- o’rnatiladigan konstruksiya balandligi (qalinligi), m.

hил-yuk ko’taruvchi moslama(strop yoki traversa)ning hisobiy balandligi

3. Kran strelasi:

Lkp = b + b1 , m.

bu yerda: b- kranning aylanish o’qidan to binoning kran tomonga chiqqan qismigacha masofa, m

b1- binoni kran tomondagi tashqariga chiqib turgan qismidan o’rnatilayotgan konstruksiya  og’irlik markazigacha bo’lgan masofa, m.

Minorasi aylanadigan, yukni tutib turuvchi yuki platformada joylashgan kranlar uchun :

Lk = b1 + Гпл + b2 , m.

bu yerda: Гпл – buriladigan platform burilish radiusi, m; b2 –platforma va bino orasidagi eng qisqa masofa ( kamida 1,0 m qabul qilinadi), m.

O’zi yurar strelali kranlarni tanlashda kranlarning strelasi joylashishi, uni qanday burchakka joylashishi va uning yelkasi (vleti) shunigdek, montaj qilinayotgan konstruksiyaga konsolini yaqinlashishiga bog’liq.

Kran turgan sathdan to kran strelasi uchigacha bo’lgan eng qisqa masofa:

 ,  m

bu yerda: h0- kran turgan sathdan to o’rnatiladigan konstruksiya tayanch sathgacha bo’lgan masofa, m

h3- konstruksiyani o’rnatishda xavfsizlikni ta’minlovchi qo’shimcha balandlik, m

 hk- o’rnatilayotgan konstruksiya balandligi (qalinligi), m

 hю- yuk ko’taruvchi moslamaning hisobiy balandligi, m

 hп- polispast balandligi, m (hп=0,8 kamida).

 Talab qilingan balandlikda kranning zarur yelkasi (qulochi, vlet) quyidagicha aniqlanadi:

 + b3 , m

 bu yerda: b- kran strelasi va o’rnatilayotgan konstruksiya orasidagi eng qisqa masofa (kamida 0,5 m);

b1- kran ilib ko’tarilayotgan konstruksiyasining kran strelasiga yaqin turgan 

paytdagi og’irlik markazidan to kran strelasiga yaqin tomondagi tashqi qismigacha bo’lgan masofa, m;

b2-  kran strelasini konstruksiyasining yaqin qalinligi, m;

b3- kran aylanish o’qidan to strela mahkamlangan sharnirga qadar masofa, m;

hш- kran turgan sathdan to strela mahkamlangan sharnirgacha bo’lgan balandlik.

Montaj kranini tezda o’rnatilayotgan konstruksiyadan bo’shatib, uni loyiha holatiga o’rnatish uchun to’g’rilagich vaqtinchalik tutkich-mahkamlagichlardan foydalaniladi. 

     Quyidagi turlari mavjud: 

-qoziqli tiqin (ponali), og’irlgi 7,5 kg. Ustun va poydevorlarni montajida qo’llaniladi; 

-rezbali domkrat;

-yakkalik konduktor, ustun bilan poydevorni yoki ustun bilan ustunni tutib turish holatlarida qo’llaniladi, og’irlgi 500 kg gacha boradi;

-yarim avtomatik yakkalik konduktor- orayopma choki yuqorisida joylashgan ustunlarni montaj qilishda, ya’ni ii- 20. 1.420 seriyali ko’p qavatli binolarda qo’llaniladi. 

-shablon – konduktor 6x6; 6x9 m li yacheykali binolarda qo’llaniladi. Og’irligi 2,5… 3t. Montajniklar harakatlanadigan ish o’rni mavjud. 

- guruhli konduktor qadami 4,5m bo’lgan  ustunlarni to’g’rilash va vaqtinchalik mahkamlashda qo’llaniladi. Konduktor to’plamiga rigelni montaj qilish ishchi havozalari ham kiradi. Og’irligi 2 t.

-binoni sinchini yig’ishda qo’llaniladigan guruhli konduktor ikki qavatga mo’ljallangan ustunni o’rnatishda qo’llaniladi. 

To’g’rilab o’rnatishda rezbali ( Qгр<20t); reykali (Q≤10t) va gidravlik (Q≤200t) domkratlar qo’llaniladi.

Ustunlarni stakanli poydevorga o’rnatib vaqtinchalik tutib turishi uchun ponalar ishlatiladi. Agar ustunni ko’ndalang kesimi 40 sm gacha bo’lsa har tomoniga bittadan, 80 sm va undan katta bo’lsa ikkitadan pona qo’yiladi. Zarur ustunni balandligi 12 m va undan katta bo’lsa, elastik tortqi bilan mahkamlanadi.   


Ko’p qavatli binolarni montaj qilish
Minorali kranda talab etiladigan texnik parapetrlarni aniqlash

O’zi yurar kranlarda talab etilgan texnik parametrlarni aniqlash

Nazоrat uchun savollar.
1. Montaj ishlarida qo’llaniladigan kranlarning tasnifini izohlang?
2. Montaj kranlarini qo’llanishi sohalarini tushuntirib bering?
3. Kranlarni tanlash qanday bosqichda amalga oshiriladi?
4. Kran tanlashda konstruksiyaning asosiy montaj parametrlariga nimalar kiradi?
5. Konstruksiyalarni montaj qilishda qo’llaniladigan vaqtinchalik mahkamlash (tutkich)larga nimalar kiradi?
6. Misol tariqasida ustunni poydevorga vaqtinchalik mahkamlashni chizib va izohlab bering?
